
Annotatsiya. Ammoniy polifosfat bug‘latilgan EFK va karbamidning turli molyar nisbatlaridagi 

aralashmasini yuqori haroratlarda oʻzaro taʼsiri natijasida sintez qilingan. Maqolada H3PO4:CO(NH2)2 = 

1:1,5÷1,7 molyar nisbatlarda jarayon harorati 150-190°C va reaksiya vaqti 30-90 daqiqa oraliqlarida ammoniy 

polifosfat o‘g‘itlarini olish bo‘yicha tadqiqot natijalari keltirilgan. 

Kalit so‘zlar: ammoniy polifosfatlar, karbamid, polimerlanish darajasi, uzoq muddat ta’sir etuvchi o‘g‘it. 
 

Kirish. Hozirgi vaqtda fosforli o‘g‘itlarda 

ozuqaviy tarkibiy qismlarning konsеntratsiyasi va 

samaradorligini oshirishning istiqbolli usullaridan 

biri bu - polimеrlangan shakldagi P2O5 tutgan 

kondensirlangan fosforli o‘g‘itlarini olishdir. 

Polimer shaklidagi P2O5 suv ta’sirida sеkin 

gidrolizlanishi natijasida, ulardan foydalanganda 

P2O5 uzoq muddatli ta’sirga ega bo‘ladi [1, 2]. 

Ammoniy polifosfatlar uzoq vaqtdan beri 

yong‘inga qarshi vositalar, o‘t o‘chiruvchi 

moddalar, oziq-ovqat qo‘shimchalari va boshqa 

maqsadlarda keng qo‘llaniladi [3]. So‘nggi yillarda 

samarali fosfat o‘g‘itlari sifatida qisqa zanjirli 

ammoniy polifosfatlar tobora ommalashib 

bormoqda. Ular fosforning muqobil manbai bo‘lib, 

qishloq xo‘jaligida ekinlar hosildorligi va 

barqarorligini oshirish uchun faol foydalaniladi [4]. 

Tadqiqot ob’ektlari va usullari. Markaziy 

Qizilqum (MQ) fosforitlaridan olingan bug‘latilgan 

ekstraksion fosfor kislotasini (EFK) karbamid bilan 

turli molyar nisbatlarda ammoniy polifosfat o‘g‘iti 

olish bo‘yicha tadqiqotlar ishlari o‘tkazilgan. 

Eksperimental tadqiqot ishlarini olib borishda 

bug‘latilgan EFKdan foydalanilgan. Bug‘latilgan 

EFKning kimyoviy tarkibi quyidagicha: Р2О5 - 

56,41%; СаО - 0,87%; MgO - 1,58%; Fe2O3 -1,36; 

Al2O3 - 1,51%;  SO3 - 5,15; F - 0,28%. 

H3PO4:CO(NH2)2 o‘zaro ta’siri bo‘yicha 

yuqori haroratda boruvchi tajribalar yopiq rejimda 

ishlovchi laboratoriya uskunasida olib borildi. 

Olingan natijalar va ularning muhokamasi. 

MQ fosforitlaridan olingan bug‘latilgan EFK va 

karbamidni (H3PO4:CO(NH2)2) turli molyar 

nisbatlari asosida ammoniy polifosfat o‘g‘it olish 

jarayoniga reagentlar molyar nisbati va jarayon 

haroratining ta’siri tadqiq etildi.

1-jadval  

H3PO4:CO(NH2)2 asosida ammoniy polifosfat olish jarayoniga ta’sir etuvchi ko‘rsatkichlar 

№ 
H3PO4;CO(NH2)2 

molyar nisbati 

Jarayon 

harorati, °С 

Mahsulot tarkibi, og‘ir. % Polimerlanish 

darajasi, % Р2О5 umum. Р2О5 suv N 

1 

1:1,5 

150 51,18 14,13 15,02 72,38 

2 160 51,45 13,15 15,11 74,44 

3 170 51,62 12,27 15,15 76,24 

4 180 51,65 11,66 15,16 77,43 

5 190 51,67 11,50 15,17 77,74 

6 

1:1,6 

150 50,46 12,46 16,06 75,30 

7 160 50,73 11,43 16,17 77,48 

8 170 50,89 10,43 16,20 79,51 

9 180 50,92 9,80 16,22 80,75 

10 190 50,95 9,63 16,23 81,10 

11 

1:1,7 

150 49,78 11,78 17,35 76,31 

12 160 50,04 10,89 17,44 78,23 

13 170 50,21 9,57 17,49 80,94 

14 180 50,24 8,90 17,51 82,28 

15 190 50,27 8,73 17,51 82,63 

 

Jadvalda keltirilgan ma’lumotlarni tahlil 

qilish, ammoniy polifosfatlarning kimyoviy 

tarkibiga H3PO4:CO(NH2)2 = 1:1,5÷1,7 molyar 

nisbati, jarayon harorati (150-190°C)ga qarab biroz 

farq qilishini ko‘rsatadi. H3PO4:CO(NH2)2 molyar 

nisbati ortishi bilan ammoniy polifosfat 

mahsulotlaridagi azot miqdorining 15,12% dan 

17,51% gacha ortishi kuzatiladi. H3PO4:CO(NH2)2 

reaksiyasi haroratining oshishi bilan umumiy P2O5 

51,67%dan 49,78% gacha kamayadi, polimerlanish 

darajasi H3PO4:CO(NH2)2 = 1:1,5 molyar nisbatda 

72,38% dan 77,74% gacha, H3PO4:CO(NH2)2 = 

1:1,6 molyar nisbatda 75,30% dan 81,10% gacha, 

H3PO4:CO(NH2)2 = 1:1,7 molyar nisbatda 76,31% 

dan 82,63% gacha sezilarli darajada oshadi, suvda 

eruvchan orto shakli miqdori esa mos ravishda, 

14,13% dan 11,50% gacha, 12,46% dan 9,63% 

gacha, 11,78% dan 8,73% gacha kamayadi. 

Tadqiqotlar shuni ko‘rsatdiki, H3PO4 va 

CO(NH2)2 aralashmasini termik degidratlash 

reaksiyasiga xomashyolar molyar nisbati, jarayon 

harorati va vaqti ammoniy polifosfat o‘g‘iti 

tarkibiga sezilarli ta’sir ko‘rsatadi (1-3-rasmlar). 

H3PO4 va CO(NH2)2 jarayonida ammoniy polifosfat 

tarkibidagi P2O5 ning polimerlanish darajasiga 

ta’siri o‘rganildi. H3PO4:CO(NH2)2 molyar 

nisbatlari 1:1,4 dan 1:1,7 gacha ortishi bilan 

polimerlanish darajasi ortishini, molyar nisbat 1:1,7 

dan oshgandan so‘ng esa juda kam miqdorda 

o‘zgarishini ko‘rsatdi.
 

 
1-rasm. Ammoniy polifosfat tarkibidagi P2O5 polimerlanish darajasiga H3PO4:CO(NH2)2 molyar 

nisbatlarining ta’siri 



Химия и физикохимия 

композиционных материалов и нанокомпозитов                                                    Композиционные материалы №1, 2025 

 

15 

Termik degidratlash haroratining 150 dan 

180°C gacha ko‘tarilishi bilan P2O5 polishaklining 

miqdori oshadi va haroratning 190°C gacha 

ko‘tarilishi bilan faqat bir oz o‘sish kuzatiladi. 

Barcha eksperimental namunalarda polimerlanish 

darajasi belgilangan turli harorat oralig‘ida deyarli 

bir xil o‘zgargan. Termik degidratlash jarayonining 

maqbul harorati 170-180°C oralig‘ida deb 

hisoblanishi mumkin. Termik degidratlash 

haroratining 150°C dan 180°C gacha ko‘tarilishi 

bilan P2O5 ning ortoshakli miqdori 11,78% dan 

8,9% gacha kamayadi. Haroratning 190°C gacha 

ko‘tarilishi bilan ortoshakli miqdorining 8,9% dan 

8,73% gacha kam miqdorda pasayishi kuzatiladi.

 
2-rasm. Ammoniy polifosfat tarkibidagi P2O5 polimerlanish darajasi va suvda eruvchan miqdoriga 

haroratlarning ta’siri 

 
3-rasm. Ammoniy polifosfatlarning 180°C haroratda degidratlash vaqtining polimerlanish darajasi va 

ortofosfat tarkibi (P2O5) ta’siri 

 

180°C haroratda degidratlash jarayoni 

davomiyligining ammoniy polifosfat tarkibidagi 

P2O5ning polimerlanish darajasi va suvda eruvchan 

orto shakliga ta’siri ko‘rsatilgan. Jarayon vaqti 30 

daqiqadan 45 daqiqaga ortganda P2O5ning 

polimerlanish darajasi 68,98% dan 80,75% gacha 

keskin ortishi, 45 daqiqadan 90 daqiqagacha 

ortganda esa 80,75% dan 83,47% gacha ortishi, 

suvda eruvchan orto shakli esa 15,57% dan 8,41% 

gacha kamayishi kuzatildi. Ortofosfatlar 

miqdorining kamayishi ularning polifosfatlarga 

aylanishi bilan izohlanadi. Ko‘rsatkich 45-60 

daqiqa davomida degidratlash zarurligini 

tasdiqlaydi.  

Xulosa: Shunday qilib, olib borilgan tadqiqot 

natijalari bug‘latilgan EFK va karbamidni 

degidratlash jarayonida maqbul sharoitlar 

polimerlanish darajasi uchun molyar nisbat 

H3PO4:CO(NH2)2 = 1:1,7, harorat 170-180°C va 

jarayon vaqti 45-60 daqiqa, polimerlanish darajasi 

80,94-82,28% ga teng degan xulosaga asos bo‘ldi. 

Bunday holda, polimerlanish darajasining maksimal 

qiymatlariga erishiladi. 

